
Álgosátni 

 

Dát rávagihpa lea oaivvilduvvon boarrásiidda ja sin lagaš olbmuide Ohcejoga 

gielddas. Rávagihpagis gávnnat dieđu guovddáš sosiála- ja 

dearvvasvuođadoaimma bálvalusain ja vástuolbmuid telefonnummiriid. 

Ohcejoga gielda geahččala dorvvastit boarrásiid ruovttus ássama nu guhká 

go vejolaš, jus boarrásat nu hálidit. Oaččut lassedieđuid bálvalusain ja 

doarjjadoaimmain sosiála- ja dearvvasvuođadoaimmas. Rávagihppaga 

bálvalushattit sáhttet rievdat jahkásaččat, amma dárkkistat rivttes dieđuid 

vástuolbmos.  

 

 

 

 

Ođasmahtton miessemánus 2022 

1. BÁLVALUSAT, MAT DORJOT ÁSSAMA 

 

1.1 Ruoktobálvalus 

 

Ruoktobálvalusa mihttomearrin lea doarjut dorvvolaš ruovttus ássama ja 

ovddidit eallinhálddašeami ja oasálašvuođa diliin, main ahki, 

buozalmasvuohta dahje váddu hehtte olbmo doaibmanávccaid. 

Ruoktobálvalusa dehálaš vuođđojurddan lea doarjut veajuiduhttimiin 

iešheanalašvuođa ja olbmo iežas návccaid. 

Juohke áššehasain dahkko persovnnalaš dikšun- ja bálvalusplána, mas 

váldojuvvojit vuhtii bálvalusaid dárbu ja olbmo sávaldagat. Bálvalusat fállojit 

sidjiide geat daid eanemusat dárbbašit ja ovddemužžan leat barggut mat 

sisttisdollet divššu. Áššehasa giella ja kultuvra váldojuvvojit vuhtii bálvalusaid 

plánedettiin ja ollašuhtedettiin. 

 

Rabasbálvalusa jođiheaddji   tel. 040 843 6216 
Ruoktobálvalus Gáregasnjárga         tel. 0400 813 216 / 
            040 486 7109  
Ruoktobálvalus Ohcejohka  

Seitakartano ja rabasbálvalusguovddáš tel. 040 866 7450 
Johtti bargu                   tel. 040 181 0278 
 

1.2 Ruoktobuohccedikšu 

 

Ruoktobuohccedikšu lea buohccedikšu, mii dáhpáhuvvá ruovttus ja man 

doavttir lea mearridan. Dat lea oaivvilduvvon olbmuide, geat 

buozalmasvuođas dahje doaibmanávccaid hedjoneami dihtii eai sáhte 

geavahit eará rabasdearvvasvuođa- ja buohccedivššu bálvalusaid. 

Ruoktobuohccedivššára galledeamit áššehasa luhtte leat dábálaččat 

jeavddalaš doaimmat, mat vuođđuduvvet dikšunplánii, dego háviid dikšun, 

dálkkasdikšu ja bearráigeahčču, bákčasiid dikšun ja mieđuštandikšu. 

Ruoktobuohccedikšu lea mávssuvuloš ja vuođđuduvvá 

dearvvasvuođafuolahusa áššehasmáksuláhkii. Áššehasa oppalašdilli ja 

bálvalusdárbu árvvoštallojit dárbbu mielde rabasbálvalusa jođiheaddji ja 

ruoktobuohccedivššára oktasaš ruoktogalledeami áigge. 

 

Ruoktobuohccedivššár, Ohcejohka ja Njuorggán tel. 040 723 5943 

Sámegielat ruoktobuohccedivššár, Ohcejohka tel. 040 661 9522 

Dearvvasvuođadivššár, Gáregasnjárga  tel. 040 758 2076 

 



3 
 

 

1.3  Doarjjabálvalusat 

 

Doarjjabálvalusaiguin dievasmahttit persovnnalaš divššu, man ruoktobálvalus 

addá. Doarjjabálvalusat leat máŋgii vuosttas bálvalusat, maid áššehas 

dárbbaša iešheanalaš ássama doarjjan. Doarjjabálvalusaid sáhttet oažžut 

maiddái olbmot, geat eai dárbbaš eará ruoktobálvalusa dahje ruoktodivššu 

bálvalusaid. Doarjjabálvalusaid sáhttá oažžut gaskaboddosaččat dahje 

jeavddalaččat. Doarjjabálvalusaide gullet álo vuolábeale bálvalusaid lassin 

dikšunbargi ja Veahkke-Ásllaga galledeamit. 

Ohcejoga gieldda ruoktobálvalusa bargit eai mávsse áššehasa rehkegiid 

áššehasa beales, oastte giehtaruđain dahje báŋko- dahje kredihttakoarttain. 

Gávpeáššiid dikšuma várás áššehas galgá rahpat gávpái konttu dahje muđuid 

soahpat gávpegálvvuid máksimis.  

 

Rabasbálvalusa jođiheaddji   tel. 040 843 6216  

 

Čuovvovažžan oanehaččat doarjjabálvalusaid birra mat gávdnojit Ohcejogas. 

 

1.3.1 Borramušbálvalusat 

 

Ruovttu olggobealde lea vejolaš fitnat boradeamen Ohcejoga 
rabasbálvalusguovddážis. 

Ruoktot fievrriduvvon borramušat bohtet Ohcejoga girkosiidda guovllus 
Rabasbálvalusguovddáža gievkkanis. Njuorggán ja Gáregasnjárgga guovlluin 
borramušat doaimmahuvvojit vejolašvuođaid mielde skuvllain. Borramušain ja 
fievrrideamis bearrat áššehasmávssu. 

 

Rabasbálvalusa guovddášgievkkan  tel. 040 181 0270 

 

1.3.2 Čorgenbálvalus 

 

Sosiálafuolahuslága 19§ mielde rabasbálvalussii gullevaš čorgenbálvalus ii 
gávdno sierra Ohcejoga gielddas. Smávva ruovttu čorgenbargguin 
veahkeheapmi, dego omd. hivssega bassan ja gavjjaid sihkkun, gullet 
ruoktobálvalusa bargguide. Čorgen ii leat dikšunbargiid dahje 

dikšunvehkiid váldobargu. Dáid resurssaid geahččalit geavahit 
dikšunbargui. 

Dállodoallogeahpádusa lea vejolaš oažžut, jus oasttát omd. čorgenbálvalusa 

ruoktot. Rabasbálvalusa jođiheaddji sáhttá veahkehit báikkálaš 

čorgenbálvalusa ohcamis.  

Rabasbálvalusa jođiheaddji   tel. 040 843 6216  

 

1.3.3 Bivttasfuolahus (bassaladdanbálvalus) 

 

Jus olbmos ii leat ruovttus vejolašvuohta bassaladdat, bassaladdanbálvalus 
gávdno Ohcejoga rabasbálvalusguovddážis. 

Áššehasmáksun bearrat 4 €/ smávva mášen dievva ja 8 €/ stuorra mášen 
dievva. 

Bassamušaid fievrrideamis bearrat: 

• Lagašdivššára fárus bargomátkki oktavuođas 4 € 

• Linjábiilla fárus, máksu linjábiilatávssa mielde. 

 

1.3.4  Fievrredanbálvalus 

 

Fievrredanbálvalusa sáhttá oažžut Ohcejogas sosiálafuolahuslága ja 
lápmasiidbálvalanlága vuođul.  

Fievrredanbálvalusaid mieđiheapmái leat sierra ákkat. Mieđihanákkaid sáhttá 
lohkat gieldda neahttasiidduin (fievrredanbálvalusa mieđihanákkat 
sosiálafuolahuslága mielde ja lápmasiidbálvalusaid mieđihanákkat ja 
heivehanrávvagat lápmasiidbálvaluslága mielde). Dárbbu mielde 
mieđihanákkaid hárrái sáhttá váldit njuolga oktavuođa rabasbálvalusa 
jođiheaddjái.  

Fievrredanbálvalusa ulbmilin lea doarjut áššehasa iehčanas eallima 
vejolašvuođaid ruovttus ja dahkat vejolažžan áššiid dikšuma ja sosiála 
gaskavuođaid.  

KELA buhtada mátkegoluid, mat šaddet doaktáris fitnamis ja eará 
dearvvasvuođaguovddáža bálvalusaid geavaheamis.  

 

Rabasbálvalusa jođiheaddji   tel. 040 843 6216 

1.3.5 Beaivedoaibma 

 

Ohcejoga gielddas beaivedoaibma lea ordnejuvvon Aspa-dállu Goađis. 
Jođihuvvon doaibma njelljii vahkus. Doaimmaide sáhttet searvat buohkat geat 
hálidit. Beaivedoaimmas lea vejolaš duddjot, servvoštallat, fitnat tuvrrain ja 
oassálastit ovttas iešguđetlágan dáhpáhusaide. Aspas, rabasbálvalusa 
jođiheaddjis ja ruoktobálvalusas oažžu juohke mánotbaji ođđa 
beaivedoaimma prográmma.  

Aspa -dállu Goahti tel. 040 170 445 

2 BÁLVÁLUSMÁVSSUT RUOKTOBÁLVALUS JA 

RUOKTOBUOHCCEDIKŠUN 

 

Ruoktobálvalusas bearrat mánotbadjemávssu, mii meroštallo áššehasa 

bálvalanmeari ja biebmodoalu sisaboađuid vuođul. Gaskaboddosaš 

bálvalusain bearrat fásta galledanhattiid. 

Gaskaboddosaš ruoktobálvalusa ja doarjjabálvalusaid mávssut 2022. 

Bálvalus  Haddi € 
Borramušbálvalus 
 
 

Rabasbálvalusguovddážis 
Páhkkejuvvon mális 
Borramuša fievrrideapmi ruoktot 
 

5,30€/geardi 
5,80€/geardi 
4,00€/geardi 

Bivttasfuolahus Bassaladdan-smávva mášen 4,00€/geardi 
 Bassaladdan-stuorra mášen 8,00€/geardi 
 Bassamušaid fievrrideapmi 

ruoktodivššára fárus 
 

4,00€/geardi 

 
 
Ruoktobálvalus 

 
 
Gaskaboddosaš galledeapmi 
Dikšunbargi 
Veahkke-Ásllat 
 

 
 
8 €/diibmu 
2€/diibmu 
2€/diibmu 

Lávgunbálvalus  
 

Sávdni ja lávgguheapmi 5€/geardi 

Dorvobálvalusmáksu  17€/mb 

3 OAPMAHAŠDIVŠŠU DOARJJA 

 

Oapmahašdikšu oaivvilda boarrása, doaibmahehttejuvvonolbmo dahje 

buohcceolbmo dikšuma nu, ahte divššárin lea oapmahaš dahje eará lagaš 

olmmoš.  

Oapmahašdivššu doarjaga sáhttá mieđihit sihke guhkes- ja oanehisáigásaš 

dikšundárbbu mielde dalle, go dikšu, man oapmahaš addá, čuovvu 

dikšojuvvon olbmo ovdduid ja deavdá oapmahašdivššu gáibádusaid. 

Oapmahašdikšu lea ollisvuohta, masa gullet dikšojuvvon olbmo dárbbašlaš 

bálvalusat ja divššárii máksojuvvon dikšunbálká, friija bálvalusat ja bálvalusat, 

mat dorjot oapmahašdikšuma.  

Oapmahašdivššu doarjja ii leat subjektiivvalaš vuoigatvuohta, muhto  

árvvoštallanvuloš ovdu, man gielda ordne dan várás várrejuvvon 

mearreruđaid olis. Mearreruhta ii oaččo mannat badjel váldostivrra 

mearrádusa. 

Oapmahašdivššu doarjaga mieđihanákkain ja ohcamis sáhttá lohkat lasi 

Ohcejoga gieldda neahttasiidduin oapmahašdivššu doarjaga mieđihanákkat ja 

heivehanrávvagat -dokumeanttas. Dárbbu mielde lassedieđuid addá maiddái 

rabasbálvalusa jođiheaddji.  

 

Rabasbálvalusa jođiheaddji   tel. 040 8436 216 

 

Oapmahašdivššu doarjaga dikšunbálká j. 2022 

 

Ohcejoga Vuođđodorvolávdegoddi lea dohkkehan dikšunbálkkáid, mat 
máksojuvvojit oapmahašdivššu doarjjan, jahkái 2022 čuovvovaš láhkai: 

Dikšunjoavkkut mearrašuvvet divššuvuloš olbmo dikšundárbbu mielde. 

• 1 joavku 847,22 € (unnimus bálká, mii máksojuvvo divššu dáfus losses 
sirdásanmuttu áigge) 

• 2 joavku 692,98 € (áššehas dárbbaša olu divššu ja fuolahusa) 

• 3 joavku 528,71 € (áššehas dárbbaša viehka olu divššu ja fuolahusa). 

• 4 joavku  423,61 € (áššehas dárbbaša muhtin áššiin divššu ja fuolahusa, 
sosiála- ja dearvvasvuođaministeriija jahkásaččat nannen vuolimus 
dikšundoarjja). 

4 ÁSSAN 

4.1 Láigoássan 

 

Kiinteistö Oy Ringinvatro oamasta láigovisttiid iešguđet guovlluin Ohcejoga 
gieldda. Visttiide ohcan dáhpáhuvvá viessobálvalusa bokte. 

Teknihkalaš doaimmahat  tel. 040 181 0264 

 

4.2 Bálvalusássan ja beavttálmahtton bálvalusássan 

  

Bálvalusássamii ja beavttálmahtton bálvalusássamii ohccojuvvo 

rabasbálvalusa jođiheaddji bokte. Ohcamuša bálvalusássamii oažžu 

rabasbálvalusa jođiheaddjis. Ohcamušat gieđahallojit bargojoavkkus oktii 

mánnui.  

Rabasbálvalusa jođiheaddji   tel. 040 8436 216 

  

Vuolábealde oanehaččat bálvalusássama ja beavttálmahtton bálvalusássama 

birra. 

 

4.2.1 Aspa -dállu Goahti 

 

Ohcejoga doaibmaovttadat, Aspa -dállu Goahti fállá lápmasiidbálvaluslága 

mielde persovnnalaš ássanbálvalusa, mii doarju iešheanalaš ássama, 

iešguđet láhkai doaibmahehttejuvvon olbmuide sihke mielladearvvasvuođa- ja 

gárrenávnnasveajuiduvviide ja boarrásiidda beaivválaččat dmu 7-21.  Ihkku 

ássit ožžot veahki dearvvasvuođaguovddáža seaŋgaossodagas 

dorvogiehtabátti bokte.  

Aspa -dállu Goađis leat oktiibuot 7 bálvalusássamii oaivvilduvvon vistti, main 

lea gievkkan, oađđenlatnja, basadanlatnja ja terássa sihke 1 visti mas leat 

guokte oađđenlanja, gievkkan, basadanlatnja ja terássa. 

Aspa -dállu Goađis juohke ássi eallá iežaslágan eallima. Mii doarjut 

ássiideamet árgabeaivvis ceavzima ollislaččat nu, ahte váldit vuhtii sin iežaset 

sávaldagaid, návccaid ja givrodagaid.                                                       

Aspa strategiija mielde beaivválaš doaibma vuođđuduvvá olbmo dárbbuide.  

Aspa -dálu jođiheaddji   tel. 040 779 8441 Aspa -dállu Goahti 

   tel. 040 1704455 

tel:0407798441
tel:0407798441

4.2.2  Seitakartano 

 

Seitakartano lea bálvalusássanovttadat rabasbálvalusguovddáža bálddas, 

mas ássit ásset iežaset láigovisttiin. Divššárat veahkehit áššehasaid 

beaivválaš doaimmain áššehasa návccaid ja sávaldagaid mielde.  

 

4.2.3 Beavttálmahtton bálvalusássan, Dorvu 

  

Beavttálmahtton bálvalusássan lea sosiálafuolahuslága mielde ordnejuvvon 

birrajándor dikšu ja doarjja ruovttulágan ovttadagas.  

Beavttálmahtton bálvalusássamis áššehas ássá iežas láigovisttis, gos son 

oažžu divššu birra jándora. Beavttálmahtton bálvalusássan lea oaivvilduvvon 

muitobuohcci boarrásiidda. Eallin- dahje náittosguimmiide ordnejuvvo 

vejolašvuođaid mielde oktasaš orrunbáiki. 

Mihttomearrin lea eallilan olbmo orrun seamma birrajándorovttadagas 

eallimasas lohppii. 

5 DEARVVASVUOĐAFUOLAHUSA BÁLVALUSAT 

 

5.1 Diabetesdivššár 

 

Diabetesdivššár fuolaha diabetesbuohcciid dahje sin, geain lea riska buohccát 

diabetesii, persovnnalaš divššu jođiheamis ja čuovvumis, 

mearreáiggedárkkistusain ja divššu ollašuvvama árvvoštallamis. Ulbmilin lea 

diabetesbuohcci buresveadjima ja alddis fuolaheami dáidduid nannen ja 

diabetesa dagahan lassebuozalmasaid eastin ovddalgihtii. Diabetesdivššára 

luhtte olmmoš fitna dábálaččat 3-6 mb gaskkain ja doaktára luhtte 

jahkásaččat. 

 
Diabetesbuohccái dahkko maiddái persovnnalaš dikšunplána vuođul 
čalbmevuođu govvemat, maidda boahtá bovdehus reivviin.  

 
 Diabetesdivššár    tel. 040 758 2076 

 

5.2 Borramušrávven 

 

Borramušrávven addo dárbbu mielde buohkaide, geat leat beroštuvvan 
buoridit iežaset dearvvasvuođa. Borramušrávven lea álo persovnnalaš ja 
diehta plánemis váldojuvvojit vuođđobuohcuvuođa lassin vuhtii maiddái eará 
dilit dahje buohcuvuođat, mat gáibidit diehtain dikšuma, sihke dieđusge dat, 
makkár smáhkaide olmmoš liiko.  

Borramušrávvema oažžu iežas guovllu dearvvasvuođadivššáriin. 

 

5.3 Muitorávvehat 

Muitorávvehaga mihttomearrin lea dovdát ja gávnnahit muitobuozalmasaid juo 
álgomuttus ja rávvet áššehasa divššu ja doarjaga olámuddui, nannet 
áššehasa doaibmanávccaid ja iešbirgema, addit áššehassii ja su 
lagamuččaide dieđu muitobuozalmasain ja daid divššu birra sierra muttuin. 

Ohcejoga gielda oastá geriatriija gáiddusresepšuvnna oastinbálvalussan 
priváhta bálvalusbuvttadeaddjis. Eatnigielat sámegielhálli 
ruoktobuohccedivššár doaibmá muitodivššárin olles gielddas ja sus lea 
muitodivššára skuvlejupmi. Muitorávvehaga doaibma ollašuhtto 
ruoktogalledemiid hámis ja resepšuvnnas. 

Muitodivššár   tel. 040 661 9522 

5.4 Mielladearvvasvuođa- ja gárrenávnnasbálvalusat 

 

Psykiátralaš buohccedivššár bálvala áššehasaid ee. eallima kriisain ja 
mielladearvvasvuođaváttisvuođain. Bálvalusat leat luhtolaččat ja nuvttá. 
Psykiatriija resepšuvdna ollašuhtto gáiddusbálvalussan. 

Psykiátralaš buohccedivššár   tel. 040 749 4216 

 

5.5 Fysioterapiija ja veahkkeneavvobálvalusat 

 

Fysioterapiija mihttomearrin lea doarjut ja ovddidit áššehasa buresveadjima, 

dearvvasvuođa ja lihkadan- ja doaibmanávccaid nu, ahte áššehasa iežas 

návccat ja doaibmabirrasa hástalusat váldojit vuhtii. Fysioterapiija bargovuogit 

leat rávven, terapevttalaš hárjehallan, manuála ja fysikála terapiija ja 

veahkkeneavvobálvalusat. Fysioterapevttalaš rávvemii ja divššuide dárbbaša 

dearvvasvuođaguovddášdoaktára cealkámuša. Áššehas galgá ieš várret áiggi 

fysioterapiijai. 

Áiggivárren ja veahkkeneavvobálvalusat vu-du dmu 8-16 ja be dmu 8-12 

tel. 040 181 0287 

Fysioterapiija geardemáksu lea 11,60 €. Veahkkeneavvobálvalusat leat nuvttá 

gieldda olbmuide. Fysioterapiijajoavkkuide sáhttá oassálastit nuvttá. 

 

5.6 Bátnedivššohat 

  

Rabas vu-du 8-16, be 8-14 

Áiggivárren tel. 040 181 0290 

Ii-hohpolaš áiggivárren bátnedoaktárii addo divššu dárbbu árvvoštallama 

maŋŋá. Ii-hohpolaš bátnedikšui beassá maŋimustá golmma (3) mánotbaji 

siste. Hohpolaš bátnevearkadáhpáhusaid figget dikšut gozihandoaibman 

seamma beaivve áigge Ohcejoga dearvvasvuođaguovddáža 

bátnedivššohagas.  

Vahkkoloahpaid ja árgabasiin ordnejuvvo bátnedoavttergoziheapmi Lappi 

leana gielddaid oktasašbargun. Bátnedivššu gozihandoaibma tel. 010 633 

8330 dmu 9.30-12. 

5.7 Dearvvasvuođaguovddáža resepšuvdna 

  

Ohcejoga dearvvasvuođaguovddáš 

Seitatie 1A  

99980 Ohcejohka  

Tel. 040-181 0285 ja 040-181 0286  

Rávvehat dikšu áiggivárremiid, almmuhemiid, reseapttaid ođasmahttima ja 

addima sihke áššehasmávssuid. 

Reseapttat, maid galgá ođasmahttit, doaimmahuvvojit rávvehahkii maŋimuštá 

guokte vahkku ovdal dálkasa nohkama. 

 

Gozihandoaibma 

Gozihandoaimma poliklinihkka lea oaivvilduvvon pasieanttaide, geaid 

buozalmasvuohta gáibida divššu árvvoštallama ja divššu dakka viđe, ja geaid 

divššu ii sáhte sirdit maŋŋelabbui dearvvasvuhtii mearkkašahtti hehttehusa 

haga. 

Áiggivárren gozihandoibmii dmu 8-16 tel 040 181 0285 

Dmu 9-11 gaskka telefovdnii vástida njuolga buohccedivššár, eaige riŋgemat 

mana ruovttoluottariŋgenvuogádahkii. 

 

Gozihandoaibma eahkedis, vahkkoloahpain ja árgabasiin. 

Heahtedoavttir lea Avvila dearvvasvuođaguovddážis, tel. 040 770 9187 

Ohcejoga dearvvasvuođaguovddáža seaŋgaossodaga divššár árvvoštallá 

divššu dárbbu telefovnna bokte tel. 040 1810281 dahje 040 1810282. 

Buohccedivššár konsultere heahtedoaktára. 

Avvila dearvvasvuođaguovddážii sáhttá maid váldit njuolga oktavuođa; 

heahtebuohccedivššár tel 040 770 9187.  

  

Röntgen 

Ohcejoga dearvvasvuođaguovddážis eai váldde röntgengovaid, baicce áiggi 

galgá várret Avvila dearvvasvuođaguovddážii vu-du tel. 040 188 7400 (vu-du 

dmu 8:00 - 11:30, 12:00 - 15:00, be dmu 8:00 - 11:30, 12:00 - 14:00) dahje 

elektrovnnalaččat Anára gieldda siidduin. Röntgengovvemii dárbbaša 

doaktárcealkámuša. 

Bátnedivššu röntgengovat váldojit bátnedoaktára resepšuvnna oktavuođas 

Ohcejoga dearvvasvuođaguovddážis. 

Dearvvasvuođaguovddážis sáhttá govvet bátnedivššohagas smávva láđđasiid 

omd. suorpmas. 

 

Laboratoria 

Ohcejoga dearvvasvuođaguovddáža laboratoria doaibmá áiggivárremiin,                        

tel. 040 1810286 

Lappi guovddášbuohcceviesu dahje OYS mearridan čájánasat váldojit dušše 

várrejuvvon áiggiin vuossárggaid ja gaskavahkuid. 

 

Ovdal čájánasa váldima muitte ráhkkanit riekta: 

- Fástočájánasaide galgá leat borakeahttá 10-12 h. Čázi oažžu juhkat ovtta 

glása dievva. 

-Guoggomasráksáiskosat: Ii dálkkas iđđedis ovdal varračájánasa váldima, 

čájánasa galgá váldit ovdal dmu 10 

Gáregasnjárggas laboratoria čájánasváldin vuossárggaid dmu 8-10, 

áiggivárren tel. 040 758 2076 

 

5.8 Seaŋgaossodat 

 

Ohcejoga dearvvasvuođaguovddáš/Seaŋgaossodat 

Seitatie 1B 

99980 Ohcejohka 

 

Dikšunbarggu hoavda    tel. 040 181 0280 

Vástideaddji buohccedivššár   tel. 040 655 0250 

Divššárat     tel. 040 181 0281 / 

          040 181 0282 

 

Seaŋgaossodaga galledanáiggit leat dmu 13.00 - 19.00 ja eará áiggiin 

soahpamuša mielde. 

Seaŋgaossodaga áššehasmávssut:  

 

• Guhkesáiggi lágádusdivššus bearrat mávssu, mii mearrašuvvá pasieantta 

máksonávccaid ja áššehasmáksolága mielde, unnimus geavahanvárri 

guhkesáiggi lágádusdivššus 112 €. 

• Oanehisáigge lágádusdivššus dikšunbeaivemáksu lea 49,60 €. 

• Eanemusmáksu (iežasvástu) 692 € 

• Dikšunbeaivemáksu eanemusmávssu badjel mannama maŋŋá lea 22,80 €. 

• Beaivemáksu oapmahašdivššára friija áigge lea 11,60 €. 

 

5.9  Soahteveteránaid veajuiduhttin 

 

Ohcejoga gielda ordne ohcejohkalaš soahteveteránaide veajuiduhttima 

stáhtakontora juolludan mearreruđaid olis. Ohcanskoviid oažžu 

dearvvasvuođaguovddážis ja gielddadálus. 

6 PASIENTA- JA SOSIÁLAÁŠŠEOLMMOŠ 

 

Go pasienta dahje sosiálafuolahusa áššehas navdá ahte suinna lea 

meannuduvvon boastut, son sáhttá čielggadit ášši ovttas pasienta- dahje 

sosiálaáššeolbmuin.  

Pasientaáššeolbmo ja sosiálaáššeolbmo bálvalusat leat nuvttá. 

 

6.1 Pasientaáššeolmmoš 

 

Pasientaáššeolbmo bargun lea rávvet ja veahkehit áššiin, man gusket 
pasientta vuoigatvuođaide. Lappi buohccedikšunbire pasientaáššeolmmoš 
doaibmá maiddái Anára, Ohcejoga, Gihttela, Kolari, Pello ja Muoná-Eanodaga 
vuođđodearvvasvuođa pasientaáššeolmmožin. 

 

Pasientaáššeolmmoš    tel.040 506 0083 

 

6.2 Sosiálaáššeolmmoš 

 

Sosiálaáššeolbmo bálvalusat rávvejit áššiin, mat laktásit vuoigatvuođaide ja 
sosiálafuolahussii. Sosiálaáššeolbmui sáhttá váldit oktavuođa maiddái jus lea 
duhtameahttun bálvalusaide dahje meannudanvugiide sosiálafuolahusas. 

 

Rávvenbálvalus ma dmu: 12-15 ja ga-du dmu 10-13 tel. 050 341 5244 

7 SOSIÁLABÁLVALUSAT 

 

7.1 Sosiálabargu ja sosiálarávven 

 

Sosiálabargu lea sosiálafuolahuslága 15 §:s dárkkuhuvvon sosiálabálvalus. 

Sosiálabargu oaivvilda áššehas- ja áššedovdibargu, mas ráhkaduvvo sosiála 

doarjaga ja bálvalusaid ollisvuohta, mii sihke vástida olbmo, bearraša dahje 

servoša dárbbuide, heivehuvvo oktii doarjagiin, man eará doaibmit fállet, ja 

man oktavuođas rávvet ja čuovvut dan ollašuvvama ja váikkuhusaid. 

Sosiálarávven oaivvilda sosiálafuolahuslága 16 § mielde sihke olbmuid, 

bearrašiid ja servošiid rávvema ja doarjuma bálvalusaid geavaheamis ja 

maiddái ovttasbarggu iešguđet doarjjahámiid oktiiheiveheapmin. Ulbmilin lea 

ovttaskas olbmuid ja bearrašiid buresveadjima ja oasálašvuođa ovddideapmi 

eallindáidduid ja doaibmanávccaid nannema bokte. 

Sosiálabargi    tel. 040 577 7045 

Sosiálajođiheaddji    tel. 040 676 5004 

Sosiáladoaimma kanslista   tel. 040 181 0269 

 

7.2 Birgenláhki 

 

 

7.2.1 Birgenláhkedoarjja 

 

Birgenláhkedoarjja lea maŋimuš ja lágas ásahuvvon ovdu, mii sihkkarastá 

birgenlági. Vuođđobirgenláhkedoarjja ohccojuvvo Kelas. Ovddalgihtii easti ja 

dievasmahtti birgenláhkedoarjja ohccojuvvo gielddas. Ovddalgihtii easti ja 

dievasmahtti birgenláhkedoarjaga ohcama eaktun lea ohcat vuos 

vuođđobirgenláhkedoarjaga Kelas. Ovddalgihtii easti ja dievasmahtti 

birgenláhkedoarjaga heivehanrávvagiid sáhttá lohkat Ohcejoga gieldda 

neahttasiidduin. Dievasmahtti ja eastadeaddji birgenláhkedoarjaga 

heivehanrávvagat -dokumeanttas.  

Birgenláhkedoarjaga ohcamii sáhttá bivdit veahkki rabasbálvalusa 

jođiheaddjis, sosiálabargis dahje sosiálajođiheaddjis. 

 

Rabasbálvalusa jođiheaddji   tel. 040 8436 216 

Sosiálabargi    tel. 040 577 7045 

Sosiálajođiheaddji    tel. 040 676 5004 

7.2.1  Sirdinkontu ja ovdduidgohcin 

 

Sirdinkontobálvalusa sáhttit fállat, jus olbmos leat dakkárat ruhtadoalu 

dikšuma váttisvuođat, mat bidjen olbmo vuođđodárbbuid ollašuvvama vára 

vuollái. 

Sirdinkontobálvalusas áššehasain dahkko soahpamuš, man vuođul áššehasa 

sisaboađut sirdojit sirdinkontui, man eaiggáda sosiáladoaibma. Kontus 

máksojuvvojit sohppojuvvon golut, omd. láigu, borramuš- ja dálkkasgolut. Dan 

lassin sohppojuvvo mo ja man dávjá áššehas oažžu iežas geavahussii 

dárbbašuvvon ruhtarájuid. Bálvalusa dárkkuhus lea sihkkarastit ahte 

áššehasa sisaboađut reahkkájit su vuođđodárbbuide.  

Ovdogohcci mearrideapmi lea maŋimuš vuohki ordnet áššiid dikšuma. 

Ovdogohcci mearrideapmi eaktuda, ahte veahki dárbbašeaddji olbmo áššiid 

dikšun ii ordnašuva muđuid. Ovdal ovdogohcci ohcama lea buorre smiehttat 

sáhtášiigo áššiid dikšut earáláhkai. Ovdogohccin ohccojuvvo digi- ja 

álbmotdiehtodoaimmahagas.  

Lassedieđut: 

Sosiálabargi    tel. 040 577 7045 

Sosiálajođiheaddji    tel. 040 676 5004 

 

7.2.2  Ruhtadoallo- ja vealgerávven 

 

Riekteveahki ja ruhtadoallo- ja vealgerávvema vuostáiváldin doaibmá dušše 

áiggivárremiin.  

Ruhtadoallo- ja vealgerávvema telefonbálvalus    

vu-be dmu 9.00 - 11.00 ja 13.00 - 15.00  tel. 029 566 1567 

 

 

7.3 Doaibmahehttejuvvon olbmuid bálvalusat 

 
Gielda lea geatnegahtton fuolahit das, ahte doaibmahehttejuvvon olbmuide 

oaivvilduvvon bálvalusat ordnejuvvojit nu, ahte dat vástidit viidodaga ja lági 

beales gieldda olbmuid dárbbuide.  

Doaibmahehttejuvvon olmmoš oaivvilda lápmasiidbálvalanlága mielde olbmo, 

geas leat váttu dahje buozalmasa dihtii guhkesáigásaš erenomáš váttisvuođat 

ceavzit dábálaš árgabeaivvis. Lámisvuohta/váigadis lámisvuohta árvvoštallo 

sierra juohke doarjjahámi buohta. 

Lápmasiidbálvalusláhkii gullevaš bálvalusat ja doarjjadoaimmat juhkkojit 

lossadit doaibmahehttejuvvon ja buot doaibmahehttejuvvon olbmuide 

oaivvilduvvon bálvalusaide ja doarjjadoaimmaide.  

Lápmasiidbálvalusláhkii gullevaš bálvalusat ja doarjjadoaimmat ordnejuvvojit 

dalle, go doaibmahehttejuvvon olmmoš ii oaččo doarvái dahje sutnje heivvolaš 

bálvalusaid eará lága geažil. Spiehkastahkan lea čálganváddoláhka, mii lea 

ásahuvvon sekundáran lápmasiidbálvaluslága ektui.  

 

7.4 Sosiála- ja kriisagohccin 

 

Sosiálagohccin vástida hohpolaš sosiáladárbui. Ii-hohpolaš áššiid sáhttá 

dikšut sosiálabargiin árgabeivviid telefonáiggiid. 

Sosiálagohccin virgeáigge   tel. 040 701 4440 

Sosiálagohccin virgeáiggi olggobealde ja vahkkoloahpain tel. 040 8436 216 

Sosiálabargi    tel. 040 577 7045 

   

Sosiálagohccima hohpolaš áššit leat ovdamearkka dihtii: 

- fáhkkes ja vuordemeahttun kriisat 

- boarrásiid/doaibmahehttejuvvon olbmuid ruovttus birgen 

- eará sosiála heađi dilit, mat gáibidit dalán sosiálabarggu 

 

7.5  Gárrenávnnasbargu 

 

Gárrenávnnasfuolahusa bálvalusat addojit olbmui, geas leat váttisvuođat 

gárrenávdnasiid geavahemiin. Bálvalusat addojit maiddái olbmo bearrašii ja 

lagamuččaide. Bálvalus lea nuvttá. 

Gárrenávdnasiidda laktáseaddji divššu, doarjaga ja rávvagiid addiba 

sosiálajođiheaddji ja sosiálabargi. Sáhtát váldit oktavuođa maiddái gieldda 

eará sosiála- ja dearvvasvuođadoaimma bargiide. 

Gárrenávnnasbargu sisttisdoallá rávvema ja bagadeami sihke persovnnalaš 

bálvalusollisvuođa mainna doarjut eallima gárrenávdnasiid haga. Váldde 

roahkkadit oktavuođa jus guottát fuola iežat dahje lagaš olbmo 

gárrenávdnasiid geavaheamis. Smiehttat ovttas du dili ja mo ovdánit dainna. 

Lea dehálaš ahte it báze okto. 

Sosiálabargi    tel. 040 577 7045 

Sosiálajođiheaddji    tel. 040 676 5004 

8 SÁMEGIELAT SOSIÁLA- JA DEARVVASVUOĐABÁLVALUSAT 

  

Sámiid gielalaš ja kultuvrralaš vuoigatvuođaid ollašuhttima várás lea stáhta 

bušeahtas leamaš jagi 2002 rájes sierra stáhtadoarjja. Stáhtadoarjja mákso 

Sámedikki bokte sámiid ruovttuguovllu gielddaide. 

 

8.1 Veahkke-Ásllat - doaibma  

 

Doaimma ulbmilin lea doarjut ja veahkehit sámegielat boarrásiid birget 
ruovttus dakkár doarjaga vehkiin, mii váldá vuhtii eallilan olbmo iežas giela ja 
kultuvrra. Veahkke-Ásllaga bargun lea veahkehit šilljo- ja ruoktobargguin, ee. 
boaldinmuoraid dahkan ja veahkehit gávpeáššiin.  

Veahkke-Ásllat várre áiggi maiddái ovttastallamii ja gulahallamii.  

 

Veahkke-Ásllat Ohcejohka   tel. 0400 858 216 

Veahkke-Ásllat Gáregasnjárga   tel. 040 760 0460 

 

8.2. Sámegielat doaibmajođiheaddji 

 

Doaimma ulbmilin lea sihkkarastit dearvvasvuođaguovddáža 
seaŋgaossodagas, rabasbálvalusguovddážis, Seitakartanos ja iežas ruovttuin 
ássiide rievtti eatnigielat ja iežas kultuvrii vuođđuduvvi aktiivvalaš eallimii 
virkkosmandoaimma ja olgun orruma vehkiin. Dan lassin doaimmajođiheaddji 
dahká vejolašvuođaid mielde ovttasbarggu goalmmát sektora doibmiiguin.  

 

 Doaimmajođiheaddji tel. 040 481 3565 

 

8.3 Dikšunbargi 

 

Dikšunbargi bargun lea gáržžidit lágádus- ja rabasbálvalusaid gaskka ja 
ovddidit sápmelaš áššehasaid iešbirgejumi ja oasálašvuođa servošis. 
Dikšunbargi veahkeha ruoktobargguin, omd. smávva čorgenbargguin ja 
servvoštallá ja ollašuhttá virkkosmandoaimma boarrásiiguin. Dikšunbargi 
veahkeha maiddái gávpeáššiiguin. Dikšunbargi bargá ovttasbarggus 
goalmmát sektora doibmiiguin.  

Dikšunbargi Ohcejohka    tel. 0400 859 216 

Dikšunbargi Gáregasnjárga   tel. 040 485 5859 

8.4 Dearvvasvuođadivššár 

 

Sámegielat dearvvasvuođadivššára bargun lea sihkkarastit, ahte gieldda 
olbmot ožžot bálvalusaid iežaset gillii. Bargu lea álbmotvásttolaš ja ulbmilin 
lea olahit olles gieldda sámegielat álbmoga, earret bargodearvvasvuođa oasil. 
Barggu ulbmilin lea ovddidit sápmelaččaid dearvvasvuođa, eastit ovddalgihtii 
buozalmasaid ja doarjut ruovttus ceavzima.  

Dearvvasvuođadivššár    tel. 040 682 2348 

 

8.5  Ruoktobuohccedivššár 

 

Ruoktobuohccedikšu buohccedikšu, man doavttir lea mearridan ja mii 

dáhpáhuvvá ruovttus. Dat lea oaivvilduvvon olbmuide, geat buozalmasvuođa 

dahje doaibmanávccaid hedjoneami dihtii eai sáhte geavahit eará 

rabasdearvvasvuođa- ja buohccedivššu bálvalusaid. Ruoktobuohccedivššára 

galledeamit áššehasa luhtte leat dábálaččat doaimmat, mat vuođđuduvvet 

dikšunplánii, dego jeavddalaš háviid dikšun, dálkkasdikšu ja bearráigeahčču, 

bákčasiid dikšun ja mieđuštandikšu. Ruoktobuohccedikšu lea mávssuvuloš ja 

vuođđuduvvá dearvvasvuođafuolahusa áššehasmáksuláhkii.  

 

Sámegielat ruoktobuohccedivššár  tel. 040 661 9522 

 

8.6 Oktasašbálvalusbáiki 

 

Ohcejoga oktasašbálvalusbáiki rávve Kela ovdduid ohcamis ja vuostáiváldá 

skoviid. Oktasašbálvalusbáiki lea gielddadálus. 

Bálvalusrávvejeaddji Raimo Länsman  tel. 040 718 9494 

10 ASTOÁIGGEDOAIBMA 

 

10.1 Boarrásiid galledanbáikkit 

 

Sámi Soster ry bargin Ohcejoga gielddas doaibmá Merja Pieski. Doaibman 

leat ee. boarrásiidda oaivvilduvvon vuollegis šielmmá galledanbáikki 

Gáregasnjárggas, Ohcejogas ja Njuorggánis.  

Lassedieđut 

Merja Pieski    tel. 040 138 1616   

 

10.2 Searvegoddi 

 

Searvegoddi galleda rabasbálvalusguovddážis guktii mánotbajis ja ordne 

Gáregasnjárggas Ilolaš bottu oktii mánotbajis.            

Lassedieđut:  

Diakoniabargi    tel. 040 844 6259.  

Nummiris sáhtát maiddái soahpat áiggi ruoktogalledeapmái dahje 

deaivvadeapmái searvegottis dahje háleštit. 

 

10.3 Eará doaibmit 

 

Ohcejogas doibmet máŋggat organisašuvnnat ja searvvit, mat lágidit 

doaimmaid boarrásiidda, ee.  Lapin näkövammaiset ja Lapin muistiyhdistys. 

Dáhpáhusaid birra almmuhuvvo Inarilainen -áviissas. 

11 OKTAVUOĐADIEĐUT 

 

11.1 Gieldda telefonnummirat 

 

Vuođđodorvohoavda      040 574 8499 

Dikšunbarggu hoavda       040 181 0280 

Sosiálabargi      040 577 7045 

Rabasbálvalusa jođiheaddji     040 843 6216 

Dearvvasvuođaguovddáža resepšuvdna ja áiggivárren   040 181 0285 

Dearvvasvuođadivššár, Gáregasnjárga    040 758 2076 

Dearvvasvuođadivššár, Ohcejohka    040 682 2348 

Ruoktobuohccedivššár, Ohcejohka ja Njuorggán    040 723 5943 

 

Sámegielat ruoktobuohccedivššár, Ohcejohka    040 661 9522 

 

Psykiatralaš buohccedivššár     040 749 4216 

Fysioterapevta      040 181 0287 

Bátnedivššu áiggivárren     040 181 0290 

Seaŋgaossodat      040 181 0281 

Rabasbálvalusguovddáža gievkkan     040 181 0270 

Gáregasnjárgga skuvlagievkkan     040 181 0258 

Ruoktobálvalus Gáregasnjárga    0400 813 216 

Ruoktobálvalus, Ohcejohka     040 866 7450 

Ruoktobálvalus, johtti bargu Ohcejohka    040 181 0278 

Doaimmajođiheaddji      040 481 3565 

Veahkke-Ásllat Gáregasnjárga     040 760 0460 

Veahkke-Ásllat Ohcejohka     0400 858 216 

Dikšunbargi, Gáregasnjárga     040 485 5859 

Dikšunbargi, Ohcejohka     0400 859 216 

Teknihkalaš doaimmahat     040 181 0264 

Huksendárkkisteaddji      0400 158 561 

11.2 Eará doaibmiid telefonnummirat 

 
Ohcejoga searvegoddi  

o Girkohearrá     0400 392 224 

o Diakoniabargi     040 844 6259 

o Kirkoverdde     040 549 2542 

o Nuoraidbargi     040 7431859

        

Aspa -dállu Goahti  

o Aspa -dálu jođiheaddji     040 779 8441 

o Bargit      040 170 4455 

 

Ohcejohnjálmmi gilisearvi, gilidállu Giisa    040 822 8889 

Gáregasnjárgga gilisearvi, gilidállu Sáivu    040 728 6822 

Avvila apoteahka      010 281 7215 

Avvila dearvvasvuođaguovddáš  

o Áiggivárren      040 188 7400 

o Gohcci buohccedivššár 24h/jándor    040 770 9187 

Sámedikki sosiála- ja dearvvasvuođačálli    040 182 9998 

Oktasašbálvalusbáiki (kela, poles, te-doaimmahat)   040 718 9494 

Pasientaáššeolmmoš, Lappi guovddášbuohcceviessu  040 506 0083 

Sosiálaáššeolmmoš      050 341 5244 

Kela táksi diŋgonnummir Lappi guovlu, Menevä Oy     0800 302 240 

 

 


